ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2021 թվականի փետրվարի 24-ի թիվ 2 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը ՀՀ ԱՆ ԳՀԱՊՁԲ-2021/9
Առողջապահության նախարարության կարիքների համար բժշկական նշանակության ապրանքների ձեռք բերման նպատակով կազմակերպված ՀՀ ԱՆ ԳՀԱՊՁԲ-2021/9 ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ  24.02.2021թ. ստացված հարցադրումները և դրանց վերաբերյալ   24.02.2021թ. տրամադրված պարզաբանումը`

Հարցադրում N 1. Հարգելի գործընկերներ,

ՀՀ առողջապահության նախարարության կոմից հայտարարաված ՀՀ ԱՆ ԳՀԱՊՁԲ-2021/9 ծածկագրով գնման ընթացակարգի շրջանակներում պահանջվում է 1.000.000 հատ Շաքարաչափ սարքի համար նախատեսված թեստ երիզներ: Ներկայացված տեխնիկական բնութագիրը բավականին սահմանափակ է և իմ կարծիքով համապատասխանում է Հայաստանի շուկայում առկա միայն մեկ տիպի շաքարաչափի համար նածատեսված թեստ երիզներին: Այդ հանգամանքը կտրուկ սահմանափակում (բացառում) է տարբեր կազմակերպությունների  մասնակցությունը նշված մրցույթում՝ խեղաթյուրելով մրցակցության ամբողջ իմաստը, իրականում հնարավորություն տալով մասնակցել միայն մեկ կազմակերպությանը, ինչը հանգեցնում է մենաշնորհների ձևավորմանը, որը իմ կարծիքով մենք սկսել ենք հաղթահարել հեղափոխությունից հետո: Հասկանալի է, որ թեստ երիզների և մրցույթում նշված անվճար տրամադրվող 1000 հատ շաքարաչափերի բաշխումը հանրապետությունում կբերի մենաշնորհի, քանի որ հետագայում  տվյալ շաքարաչափի  երիզները կմատակարարի սույն մրցույթը հաղթող  կազմակերպությունը: Խնդրում եմ պարզաբանել թե ինչ սկզբունքներով, ինչ մեթոդներով, ում կողմից է ձևավորվել մրցույթում հայտարարված տեխնիկական բնութագիրը: 

Սույն նամակը պատրաստվում եմ ուղարկել վարչապետի աշխատակազմին, ինչպես նաև ՀՀ ԱՆ նախարարին:

Պարզաբանում N 1. Հարգելի Մասնակից,
Շնորհակալություն հարցման համար:

Առողջապահության նախարարությունը չի ընդունում Ձեր այն դիտարկումը, թե սահմանված տեխնիկական բնութագրով կարող է մասնակցել միայն մեկ կազմակերպություն: Քանի որ «ՀՀ ԱՆ ԳՀԱՊՁԲ-2021/9» ծածկագրով գնման ընթացակարգի հրավերի նույն տեխնիկական բնութագրով գնման ընթացակարգեր են հայտարարվել նաև 2019 և 2020 թվականներին: Ընդ որում 2019 թվականին հայտարարված գնման ընթացակարգին մասնակցել են թվով 5 կազմակերպություններ, այդ թվում նաև Ձեր կազմակերպությունը, իսկ 2020 թվականին` թվով 3 կազմակերպություններ: Նշված 2 գնման ընթացակարգերի արդյունքում ներկայացվել են տարբեր ֆիրմային անվանումներ:

Ինչ վերաբերվում է անվճար տրամադրվող 1000 հատ շաքարաչափերի բաշխումը հանրապետությունում մենաշնորհի ստեղծման Ձեր դիտարկմանը, հայտնում եմ, որ Ձեր նշված մենաշնորհային դիրքը բացառելու նպատակով, Առողջապահության նախարարությունը տեխնիկական բնութագրում սահմանել է անվճար հիունքներով սարքերի տրամադրման պահանջ, այս պարագայում բացառվում է ամեն անգամ նույն սարքի թեստեր ձեռքբերելու դիտարկումը:

  Սույն հայտարարության հետ կապված լրացուցիչ տեղեկություններ ստանալու համար կարող եք դիմել «ՀՀ ԱՆ ԳՀԱՊՁԲ-2021/9» ծածկագրով գնահատող հանձնաժողովի քարտուղար Հասմիկ Մնացականյանին:  

